
Ramón Caride Ogan-
do volve ao relato curto
no recente Exogamia
0.3, volume breve no
que reúne media ducia
de historias que moi
ben poderiamos enca-
drar nese particular
subxénero da ficción
científica, singular mo-
dalidade do arquixéne-
ro da ciencia ficción.

Malia a súa esperable
diversidade argumental,
todos os contos do libro
coinciden na denuncia
implícita dos desastro-
sos abusos e perver-
sións aos que conduce
a negación do ecolóxi-
co e o desenvolvemento
sostible, amais de amo-
sar os perigos da perpe-
tuación do clasismo so-
cial feroz e da cada vez
máis acusada bipolari-
zación entre mundo ri-
co e mundo pobre.

Por descontado, as
modulacións que tales

distopías presentan en
cada relato son ben
distintas e,se en“Re-
ciclado”a crítica se
centra no neoescra-
vismo da explotación
polo Primeiro Mundo
dos nenos do Terceiro
Mundo como man de
obra barata na extrac-
ción de materias primas
e a elaboración de pro-
dutos manufacturados,
en“Natural”o cuestiona-
do é a obsesión cinexé-
tica que fai desaparecer
especies; se en“Mnemo-

técnica”se pon de rele-
vo a manipulación ago-
chada tras a evasión far-
macolóxica,en“Hetero-
xénico”é o aberrante da
manipulación xenética
sen límites o recreado;
se, en fin, en “Observa-
dor” o que se reduce a
espectáculo é o duro
drama da inmigración
do Estreito, en “Aleato-
rio”é a trata de corpos a
que nos lembra o abe-
rrante dalgunhas con-
dutas.

No ronsel do mellor
J. G. Ballard, Exogamia
0.3 de Ramón Caride
Ogando convida á refle-
xión sobre o presente
suicida,agora que aínda
estamos a tempo de evi-
tar o témero futuro polo
que, parece, nos empe-
ñamos en chamar.
CARIDE,Ramón,
Exogamia 0.3.,Ed.
Xerais,Vigo,2011,
PVP. 11 €

Presente
suicida
Ballard entre nós

ARMANDO REQUEIXO

ANDEL DE NOVIDADES

M. BLANCO RIVAS

A modelo descalza
Jordi Sierra i Fabra
Editorial Galaxia. 14 €

Nesta obra o autor
aborda asuntos que fan
pensar: a tiranía da imaxe
perfecta, os trastornos ali-
mentarios consecuentes,
o desamor e as
complicacións
da vida senti-
mental... O pro-
tagonista, tras
unha longa via-
xe, ve na televi-
sión a unha an-
tiga moza súa,
hoxe top mo-
del, acusada do

asasinato da súa actual
parella.Todo indica que é
culpable.El vai ter que de-
mostrar a súa inocencia.
Nado en Barcelona, Jordi

Sierra vén sen-
do un referente
fundamental na
literatura infan-
til e xuvenil es-
pañola e latino-
americana. Ta-
mén é un estu-
doso da música
rock desde fi-
nais dos 60.

Modesta proposición
Lois Pereiro

Edicións Xerais. 15 €

A Modesta proposición
para renunciar a facer xi-
rar a roda hidráulica dun-
ha cíclica historia univer-
sal da infamia,así como os
artigos incluí-
dos nesta edi-
ción, son un
testamento do
pensamento e
das posturas li-
terarias e vitais
do autor, e ra-
chan os dous
principais tópi-
cos sobre el.Un,

o que o cualifica unica-
mente como poeta. O ou-
tro, o do seu malditismo. E
reafirman o seu compro-
miso co mundo no que vi-

vía.“Canto peo-
res sexan os
tempos que vi-
vamos, máis fal-
sa será a inxe-
nuidade, menos
inocente a indi-
ferenza”, recla-
maba na Mo-
desta proposi-
ción.

Stefano
María Teresa Andruetto

Editorial Galaxia. 9.30 €

Stefano é italiano, pero
como lle aconteceu a tan-
tos galegos e galegas, vese
na obriga de vivir a crúa
experiencia da emigra-
ción en plena
adolescencia.
Viaxa a Arxenti-
na nun barco e
alí comeza un-
ha nova vida
chea de incerte-
zas que pon a
proba o mellor
e o peor que ha-
bita en cada

ser humano. María Teresa
Andruetta naceu en 1954
en Arroyo Cabral (Arxenti-
na). Filla de piemonteses,
a súa obra foi recoñecida

con numerosos
galardóns, co-
mo o Premio
Novela do Fon-
do Nacional de
las Artes, ou o
Premio Interna-
cional de Conto
Tierra Ignota. A
tradución é de
Ánxela Gracián.

Do A ao Z con Rosalía
Ana María Fernández
Everest Galicia. 7.75 €

Rosalía, unha das tres
coroas da nosa literatura
do Rexurdimento,retratou
coma ninguén nos seus
versos unha Galicia coa
que aínda nos
sentimos identi-
ficados en moi-
tos aspectos: ai-
res, cantares, es-
trelas, hortas,
namorados, ou-
teiros, pazos,
muíños, outei-
ros, regatos... A
través de vinte e

tres palabras significati-
vas, e confluíndo co léxi-
co rosaliano, a autora des-
te libro suxírenos con
gran acerto un achega-

mento ao mun-
do poético da
cantora do Sar.
O volume, que
aparece na co-
lección Clási-
cos en voces
c o n t e m p o r á -
neas, está ilus-
trado por Javi
Montes.

Mediante poemas
acompañados de foto-
grafías,Ana Mª Fernán-
dez –coñecida xa por tí-
tulos como Amar e ou-
tros verbos (2001) ou O
país de amarnos
(2006)– vennos amosar,
con Páxinas de Carri-
canta, todo un universo
que coñecemos grazas
a unha voz poética moi
singular: a dunha carri-
canta que nel habita.Os
versos que deste xeito
lemos,van dende a des-
crición dese espazo até
o tratamento de temas
universais, levada a ca-
bo dende unha pers-
pectiva que poderia-
mos identificar como
existencialista –ou,polo
menos, que nos lembra
ese movemento– na cal
vén primar o ton melan-
cólico.

Trátase de reflexións
interiores e de senti-
mentos que calquera

s e r
h u m a n o
coñece, aínda
que ás veces sexan

agochados e, se ca-
dra tan obvios, que
até un animal é
quen de nolos amo-
sar.Temáticas, pois,
que se mostran en-
frontados como, por
exemplo, a vida e a
morte, a esperanza
fronte á desespera-
ción,o caos do urbano
ante a orde do mundo
natural, á beira doutras
preocupacións igual-
mente universais como
a conciencia do eféme-
ro e mais o paso do

tempo.
A presentación dos

poemas e das fotogra-
fías forma un conxunto
pechado no que acaba
por predominar a incer-
tidume ante o que está
por vir e o pouso a des-
pedida, nun estilo evo-
cador da boa poesía,
con continuas metáfo-
ras acadadas grazas ao
dominio do léxico e da
linguaxe poética. Alén
da parte máis técnica,a
orixinalidade deste
conxunto radica na fon-
dura da súa gravidade
temática; a existencia
plenamente vivida, sen-
tida e entendida por un
animal, un ser irracio-
nal que se erixe como
un contrapunto á bar-
barie da razón humana.
FERNÁNDEZ,Ana María
(Ilustr.DNL),Páxinas de
Carricanta,Ed.Everest,A
Coruña,2011,
PVP. 8,95 €

Estilo
evocador
Con fondura temática

PAULA FERNÁNDEZ

Nunha das citas coas
que Antonio García Tei-
jeiro comeza unha das
súas últimas achegas á
literatura galega, afirma
que a música é aire so-
noro.Un aire sometido a
acordes, rima, ritmo,
compás,melodía e tem-
po capaz de trasladar-
nos a espazos cor-
diais, espertar emo-
cións, revivir lem-
branzas ou sacudir
conciencias. Basta
unha nota ou un
acorde para cami-
ñar polo ronsel que
deixa a arte de com-
binar sons,para sen-
tir o recendo do aire.

O autor, impreg-
nado desa sensibili-
dade sensorial,cons-
trúe poesía conside-
rando o diálogo entre a
riqueza, o pracer e o
equilibrio que a música
achega e a capacidade
evocadora das palabras.

R e -
cendo de
aire sonoro, por
unha banda, apela aos

sentidos mesturando
percepcións e por ou-
tra,chega a converterse
nunha extraordinaria
homenaxe aos instru-
mentos capaces de pro-
ducir sons agradables e
evocar fermosos textos.

Viola, violencelo, ar-
pa, violín, trompeta,
trombón, frauta, óboe,
tuba, fagot, timbal, gaita
e guitarra, feitos perso-
naxes,desfilan polas pá-
xinas do poemario e
non o fan sós, acompá-
ñanos as flores, as nu-

bes,as andoriñas,as on-
das do mar e mesmo os
amores para crear unha
atmosfera de benestar e
dende aquí disfrutar da
orquestra que temos ao
noso redor. De modo
que a viola chora,a arpa
treme, o violoncelo ra-
cha o silencio, o óboe
quéixase e a gaita láiase
para amosar a humani-
dade que inspiran estes
trebellos marabillosos.

A poesía,como com-
binación harmónica de
palabra e son, convérte-
se nunha das manifesta-
cións máis primitivas e
xenuinas do ser huma-
no.Favorecer a súa inte-
riorización é un agasa-
llo para os cativos e con
este volume témolo
doado.
GARCÍATEIJEIRO,
Antonio,Recendos de
aire sonoro (Ilustr.Fino
Lorenzo),Ed.Xerais,
Vigo,2011,PVP. 10 €

Acordes
cordiais

Apelando aos sentidos
MARÍA NAVARRO


